
				এই পাতাটির মুদ্রণ সংশোধন করা প্রয়োজন। 
শাঙন দিনে মেকুর গগন-পটে মেঘের বাণী তড়িৎ-রেখায় রটে । নিশার তম গেলে মুছি’— । তুহিন-বাণী কুন্দ-রুচি জাগে গিরির শিখর-আধর-ভটে ।
বন্দী মাটির বুকের কারা টুটে হিয়ার বাণী কুসুম হয়ে ফুটে ; তারুণ্যেরি চিকণ শ্ৰী-তে পাতার সবুজ দীপালিতে বনের বাণী রঙ -ঝরণায় ছুটে ।
নিশার বাণী জানায় আলোর শিখা ; উষার বাণী অরুণ-রাগে লিখা । দখিণ হাওয়ার উতল বাণী শুনে ফাগুন পরায় জানি ধরার ভালে গভীর রঙের টীকা ।
স্বপ্নে রচা আমার রঙিন বাণী ধূসর ধরায় বিছাই আমি আনি । স্থলে-জলে গগন-তলে আমার বাণী সদাই ঝলে— নিত্য রচে ধ্যানের ভুবন খানি ॥

	        এই পাতাটি অন্য কোনো ভাষায় উপলব্ধ নয়।

